
I gloi’r flwyddyn aeth yr aelodau ar ymweliad a Chanolfan Thomas Telford, 

Porthaethwy. Cawsom gyfle i edrych ar y arddangosfa hynod ddiddorol o 

gynlluniau gwaith gwreiddiol, lluniau ac artiffactau am  y ddwy bont, Pont 

Menai a Pont Britannia yng nghwmni Mr Bob Diamond. A hithau’n noson 

fendigedig o haf aethom efo Mr Diamond ar daith gerdded dros Pont Menai 

ac yntau’n tynnu ein sylw at beirianeg hynod y bont. Yn dilyn hyn aethom i 

Westy Carreg Bran pryd cawsom swper blasus iawn wedi ei weini yn hyfryd. 

Mae lluniau o’r noson gyda golygfeydd o’r Bont ac Afon Menai i’w gweld ar 

y wefan www.mywbethel.org 

Croesawyd Cecile Roberts atom, dysgwraig ddaeth i’r gangen mis Mai, gan 

obeithio ei gweld yn aelod y flwyddyn nesaf. 

Diolchodd Jen i’r aelodau am eu cefnogaeth drwy’r flwyddyn gan gyfeirio at 

nosweithiau hwyliog a chofiadwy. Diolchodd yn arbennig i’r pwyllgor a’r 

swyddogion a wnaeth ei gwaith hi yn hawdd. Diolchodd Anne i Jen a Meic 

am eu haelioni yn creu wefan i’r  gangen ac wedi rhoi gweithgareddau’r 

gangen arni drwy’r flwyddyn. Roeddem yn falch o ddeall y bydd Jen yn 

parhau efo’r gwaith y flwyddyn nesaf. Enillwyd y raffl gan Anne, Bet, Rhian a 

Mair Read. Rhoddwyd y raffl gan Liz, Gwyneth Jones a Falmai. 

Diolchodd Mair Price, y llywydd flwyddyn nesaf i Jen a’i thim am flwyddyn 

hwylus iawn gan edrych ymlaen at flwyddyn arbennig y flwyddyn nesaf, sef 

dathliad 40 mlynedd sefydlu’r gangen. Mae’r pwyllgor newydd wedi 

dechrau llunio rhaglen ar ein cyfer gan obeithio am gefnogaeth yr aelodau 

eto a  chroesawu aelodau newydd. 


